
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 15-iyun, payshanba, 
71 (23.792)-son

Sukut saqlash 
hamma vaqt 
ham oqillik 
belgisi bo‘la 

olmaydi

KUN
H IKMATI

TASHVIQOT DAVOM ETMOQDA
O‘zbekiston Xalq demokra-

tik partiyasidan O‘zbekiston 
Respublikasi Prezidentligiga 
nomzod Ulug‘bek Inoyatovning 
ishonchli vakili Badriddin Nasriyev Kattaqo‘rg‘on 
tumanida saylovchilar bilan uchrashdi.

Muloqot davomida ishonchli vakil prezidentlikka 
nomzod Ulug‘bek Inoyatovning saylovoldi dasturi, 
undagi ustuvor yo‘nalishlar, g‘oya va tashabbuslar 
to‘g‘risida atroflicha tushuncha berdi.

Xususan, kuchli ijtimoiy siyosat yuritishning 
aholini ijtimoiy himoya qilishdagi ahamiyati haqida 
fikr yuritildi. Saylovchilarga nomzodning saylovoldi 
dasturida “Eng kam iste’mol xarajatlarini belgilash 
tartibi to‘g‘risida”gi qonunni qabul qilish belgilan-
gani haqida batafsil tushuntirishlar berdi. 

- Ushbu qonun qabul qilinishidan maqsad – har 
bir insonning birlamchi hayotiy ehtiyojlariga yetadi-
gan eng kam iste’mol xarajatlarini qonun darajasi-
da belgilashdan iborat, - deb ta’kidladi ishonchli 
vakil.

Uchrashuvda saylovchilar o‘zlarini qiziqtirgan 
savollar bilan murojaat qildi, viloyatni yanada rivoj-
lantirish borasida takliflarini bildirdi.

O‘zbekiston Respublikasi Prezidentligiga 
nomzod Shavkat Mirziyoyevning ishonchli 
vakili Rustam Xolmurodov Bulung‘ur tu-
manida saylovchilar bilan uchrashdi.

Ta’kidlandiki, so‘nggi yillarda aholini 
ijtimoiy himoya qilish tizimini takomillashtirish, 
ijtimoiy himoya sohasiga davlat budjetidan ajratila-
digan mablag‘lar miqdorini oshirish va qo‘shimcha 
resurslarni jalb qilish, ijtimoiy himoya dasturlari 
qamrovini kengaytirish, oilalarni og‘ir hayotiy 
holatlardan olib chiqishga qaratilgan qo‘shimcha 
mexanizmlarni joriy etish yo‘nalishlarida izchil islo-
hotlar amalga oshirilmoqda.

Lekin ijtimoiy himoya faqat pul berish bilan 
cheklanib qolishi kerak emas. O'zLiDePdan 
O‘zbekiston Respublikasi Prezidentligiga ko‘rsa-
tilgan nomzod Shavkat Mirziyoyev aslida bu 
tizimning vazifasi aholini og‘ir ahvoldan chiqarish 
va jamiyatda o‘z o‘rnini egallashi uchun ko‘mak 
berishdan iborat bo‘lishi kerak, deb hisoblay-
di va ijtimoiy xizmatlar ko‘rsatish tizimini to‘liq 
qayta ko‘rib chiqish, kambag‘allikni qisqarti-
rish bo‘yicha islohotlarni yangi bosqichga olib 
chiqish uchun o‘z saylovoldi dasturida bir qator 
yechimlarni taklif etmoqda.

Uchrashuv yakunida ishonchli vakil barchani 
Shavkat Mirziyoyevga ovoz berishga chaqirdi.

Urgut tumanida "Ado-
lat" SDPdan O‘zbekiston 
Respublikasi Prezident-
ligiga nomzod Robaxon Mahmudovaning 
 ishonchli vakili Muzaffara Abdiyeva aholi bilan 
uchrashuv o‘tkazdi.

Partiya faollari, mahalliy Kengash deputatlari, 
ta’lim sohasi vakillari, tuman tibbiyot birlashmasi 
xodimlari, yoshlar, mahalla fuqarolar yig‘ini faol-
lari hamda OAV vakillari ishtirok etgan mazkur 
uchrashuvda nomzodning ishonchli vakili R.Mah-
mudovaning tarjimai holi va saylovoldi dasturining 
asosiy yo‘nalishlari haqida ma’lumot berdi.

To‘planganlar nomzodning saylovoldi das-
turidan o‘rin olgan jamiyat hayotining barcha 
sohalarini qamrab olgan ustuvor vazifalar, 
hayotbaxsh g‘oyalar haqidagi masalalarini 
qo‘llab-quvvatladi.

Targ‘ibot tadbirida deputatlar, partiya faollari, 
ta’lim sohasi vakillari hamda yoshlar so‘z olib, 
nomzodning saylovoldi dasturi haqida o‘zlarining 
fikr-mulohazalarini bildirdi.

Ekologik partiyadan O‘zbekiston Res-

publikasi Prezidentligiga nomzod Ab-

dushukur Hamzayevning ishonchli vakili 

Shavkat Hasanov Oqdaryo va Ishtixon 

tumanlarida saylovchilar bilan uchrashdi.

Uchrashuvlarda nomzodning saylovoldi dasturi-

da ko‘rsatilgan davlat ekologik siyosatining ustu-

vor yo‘nalishlarini belgilashga qaratilgan "Barqaror 

ekologik rivojlanish strategiyasi" haqida tushuncha 

berildi.

Ekologiya sohasidagi tarqoq qonunchilik hujjat-

larini kodifikatsiya qilish orqali tabiiy resurslardan 

oqilona foydalanish tartibi va talablari yagona 

sohaviy kodekslar mustahkamlanishi kabi takliflar 

ilgari surilayotgani saylovchilar tomonidan ijobiy 

qabul qilindi.

Ishonchli vakil saylovchilarning savollariga atrof-

licha javob berdi va ularni saylovda faol ishtirok 

etib, munosib nomzodga ovoz berishga chaqirdi.

Saylov – 2023

13-iyun kuni xalq deputatlari viloyat 
Kengashining navbatdan tashqari 
sakson yettinchi sessiyasi bo‘lib o‘tdi.

Sessiyani Kengash raisi, viloyat hokimi 
E.Turdimov boshqardi.

Deputatlar dastlab Kengash kotibiyati bilan 
bog‘liq tashkiliy masala va viloyat mahalliy 
budjetining qo‘shimcha manbalaridan foydala-
nish to‘g‘risidagi masalani ko‘rib chiqib, te-
gishli qarorlarni qabul qildi.

So‘ngra Payariq, Samarqand va Toy-
loq tumanlarida O‘zbekiston Respublikasi 
Prezidentining 2022-yil 27-yanvardagi “Xiz-
matlar sohasini rivojlantirishga oid qo‘shim-
cha chora-tadbirlar to‘g‘risida”gi qarori bilan 
tasdiqlangan maxsus soliq rejimi joriy etiladi-
gan turizm hududlarini belgilash to‘g‘risidagi 
masala muhokama qilindi. 

Payariq tumanidagi Choshtepa, Xo‘ja Ismoil, 
Samarqand tumanidagi Mironqul, Ohalik, Oq-
bo‘yra, Konigil, Toyloq tumanidagi Bog‘izog‘on, 
Sariosiyo, Baxshitepa mahallalarida mehmon-
xona (joylashtirish), savdo, umumiy ovqatlanish, 
ko‘ngilochar, turoperator va turagent xizmat-
larini ko‘rsatayotgan tadbirkorlik subyektlari 
uchun maxsus soliq rejimi joriy etiladigan turizm 

hududlari sifatida belgilandi.
Sessiya kun tartibidan o‘rin olgan viloyat-

da yo‘llar va ko‘priklar, ichimlik suvi va elektr 
energiyasi ta’minoti, ijtimoiy soha obyektlarida 
qurilish, rekonstruksiya qilish va ta’mirlash ishlari 
obyektlari uchun bosh loyiha va bosh pudrat 
tashkilotlarini tasdiqlash to‘g‘risidagi masa-
la deputatlarning keng muhokamasiga sabab 
bo‘ldi.

- Viloyat hududlaridagi birinchi navbatda 
amalga oshiriladigan qo‘shimcha  chora-tad-
birlarning manzilli dasturiga muvofiq, shahar 
va tumanlardagi 298 ta obyektda ichki xo‘jalik 
yo‘llari va ko‘priklar, 18 obyektda suv inshoot-
lari, 27 ta ijtimoiy soha obyektida bajariladi-
gan qurilish-ta’mirlash ishlari bo‘yicha bosh 
pudratchi va bosh loyihachi tashkilotlarning 
ro‘yxati shakllantirilgan, - dedi Erkinjon Turdi-
mov. – Bu ishlarni sifatli bajarish va tez kun-
larda yakunlash bugunning dolzarb vazifasi 
sanaladi.

Shundoq tuproqning ustiga asfalt yotqizish, 

suv tortish uchun kavlangan yerni shu joydan 
chiqqan tuproq bilan ko‘mib qo‘yish, qurilayot-
gan binolarni tekshiruvdan o‘tkazmasdan qa-
bul qilish holatlariga necha-necha bor guvoh 
bo‘ldik.

Endi har bir ish uchun buyurtmachi, loyihachi, 
pudratchi, quruvchi shaxsan javob beradi. Ular 
“mualliflik nazorati”, degan tushunchani ongiga 
chuqur singdirib olishi, bajarayotgan har bir ishi-
ni aholi bilan maslahatlashib, ularning takliflari 
asosida amalga oshirishi shart.

Qolaversa, yo‘llar va ko‘priklar, ichimlik suvi 
va elektr energiyasi ta’minoti, ijtimoiy soha 
obyektlarida qurilish, rekonstruksiya qilish va 
ta’mirlash ishlari obyektlarini viloyat, tuman va 
shahar Kengashlari deputatlari ham nazorat qilib 
boradi.

Agar deputatlar e’tiroz bildirayotgan holatlar 
bo‘ladigan bo‘lsa, o‘sha obyekt foydalanishga 
qabul qilinmaydi.

Sessiyada muhokama etilgan masalalar yu-
zasidan tegishli qarorlar qabul qilindi.

O‘zbekiston Xalq demokratik partiyasidan 
O‘zbekiston Respublikasi Prezidentligiga 
nomzod Ulug‘bek Inoyatov samarqandlik say-
lovchilar bilan uchrashdi.

Shu kunlarda O‘zbekiston Respublikasi Prezidentligi uchun o‘tkaziladigan saylov kampaniyasi qizg‘in pallaga kirgan. Ayni paytda nomzodlar va ularning ishonchli vakillari joylarda 
keng jamoatchilik vakillari bilan muloqotlar o‘tkazib, saylovchilarga tanlov uchun zarur ma’lumotlar yetkazmoqda.

ASOSIY G‘OYA – 
KUCHLI IJTIMOIY 

SIYOSAT YURITISH

Muloqotda jamoat tash-
kilotlari, fuqarolarning o‘zini 
o‘zi boshqarish organlari 
vakillari, mahalliy Kengashlar 
deputatlari, partiya faollari va 
talaba-yoshlar ishtirok etdi.

Uchrashuv avvalida 
Prezidentlikka nomzodning 
tarjimai holi haqida ma’lu-
mot berildi.

Shundan so‘ng Ulug‘bek 
Inoyatov yig‘ilganlarni o‘z 
saylovoldi dasturining ustuvor 
yo‘nalishlar bilan tanishtirdi. 
Dastur elektorat manfaatlari 
va dasturiy maqsadlaridan 
kelib chiqib, quyidan yuqori-
ga qarab yo‘naltirilgan tak-
liflar asosida har tomonlama 
chuqur tahlildan o‘tkazilgan 
holda ishlab chiqilgani ta’kid-
landi. Dasturda to‘qqizta 
yo‘nalish orqali yuzga yaqin 
g‘oya va tashabbuslar ilgari 
surilmoqda.

Xususan, dasturning 
barcha yo‘nalishlarida 
ijtimoiy himoyani kafolat-
lash, huquqlar imkoniyatlar 
tengligini ta’minlash, kuch-
li ijtimoiy siyosat yuritish, 
ijtimoiy yo‘naltirilgan bozor 
iqtisodiyotini shakllanti-
rish, tovar va xizmatlarning 
ijtimoiy maqbulligiga eri-

shish, sud huquq sohasida 
qonun ustuvorligiga qat’iy 
rioya etish, davlat va jamiyat 
boshqaruvini xalq hokimi-
yatchiligi prinsiplari asosida 
yanada demokratlashtirish 
bilan bog‘liq yana ko‘plab 
g‘oya va tashabbuslar ilgari 
surilmoqda.

Nomzod dasturida belgi-
langan kuchli ijtimoiy siyosat 
yuritish bilan bog‘liq g‘oya 
va takliflar jamiyatda ijtimoiy 
barqarorlikni mustahkam-
lashga, ehtiyojmand qatlam 
vakillarining huquq va man-
faatlari himoyasi kafolatini 
ta’minlashga xizmat qiladi.

Uchrashuvda saylovchilar 
o‘zlarini qiziqtirgan savol-
lar bilan Prezidentlikka 
nomzodga murojaat qil-
dilar, dastur, undagi taklif 
va tashabbuslar haqida 
fikr-mulohazalarini bildirdi-
lar.

So‘zga chiqqan-
lar ishtirokchilarni Xalq 
demokratik partiyasidan 
O‘zbekiston Prezident-
ligiga nomzod dasturini 
qo‘llab-quvvatlashga va say-
lovda o‘z fuqarolik pozitsiya-
si bilan faol ishtirok etishga 
chaqirdilar.

Qurilish obyektlarida mualliflik hamda 
texnik nazoratning o‘rni muhim

Gazetamizning bugungi 

sonida saylovoldi tash

viqoti doirasida  O‘zbekis

ton Ekologik partiyasidan 

O‘zbe kiston Respublikasi 

Prezidentligiga nomzod 

Abdushukur Hamzayevning 

saylovoldi dasturidan o‘rin 

olgan mamlakat taraqqiyoti 

va boshqa ustuvor yo‘na

lishlar bo‘yicha tashab

buslariga oid maqola chop 

etilyapti.

Mazkur maqola 

O‘zbekis ton Respublikasi 

Prezidentligiga nomzod

larga saylovoldi tashviqoti 

uchun ajratilgan bepul 

nashr maydoni doirasida 

e’lon qilinmoqda.

3-betga qarang.

- Turkiy davlatlar tashkilotiga 
a’zo mamlakatlar o‘rtasidagi bun-
day uchrashuvlar 2012-yildan buyon 
doimiy tarzda o‘tkazib kelinmoqda 
va katta ahamiyatga ega, - dedi 
o‘z kirish so‘zida Maktabgacha va 
maktab ta’limi vaziri Hilola  Umarova.  
- Shubhasiz, Turkiy sivilizatsiya-
ning yuksalishidagi asosiy yo‘nalish 
ta’lim va ilm-fandir. Bugungi yig‘ilish 
turkiy davlatlarning ta’lim sohasidagi 
hamkorligini yangi bosqichga olib 
chiqishiga ishonaman. Biz maktab-
gacha ta’limdan to oliy ta’limgacha 
turkiy davlatlar hamkorligida birgalik-
da yangi loyihalarni amalga oshirishni 
maqsad qilyapmiz. 

Hilola Umarova tomonidan uchta 
tashabbus ilgari surildi: Turkiy davlatlar 
tashkiloti doirasida maktabgacha ta’lim 
tizimini yanada rivojlantirish borasi-
da hamkorlikni kuchaytirish, qardosh 
maktablar dasturlarini batafsil konsep-
siyasi va yo‘l xaritasini ishlab chiqish, 
turkiy davlatlar tashkiloti o‘rtasida 
xalqaro Al-Xorazmiy yosh matematiklar 

olimpiadasini o‘tkazish. Shuningdek, 
kelgusi yil ushbu xalqaro olimpiadani 
Toshkent shahrida o‘tkazish taklif 
qilindi. 

Turkiy davlatlar tashkiloti Bosh 
kotibi Kubanichbek Omuraliyev ta’lim 
sohasida kelishilayotgan loyihalarni 
qo‘llab-quvvatladi:

- Biz kecha va bugungi uchrashuv-
lar doirasida turkiy davlatlar o‘rtasida 
maktabgacha, maktab va oliy ta’lim 
sohalarini yanada rivojlantirish ma-
salalarini muhokama qildik. Ushbu 

uchrashuvdan so‘ng ta’lim vazirlari 
maxsus dasturlarni ishlab chiqadi. Oliy 
ta’lim muassasalari o‘rtasida o‘zaro 
mobillik aloqalarini mustahkamlash, 
nufuzli olimpiadalar o‘tkazish, startap 
loyihalarda hamkorlikni yo‘lga qo‘yish 
orqali turkiy xalqlar taraqqiyoti yanada 
rivojlanadi. Hamkorlikda jahon stan-
dartlariga mos yetuk mutaxassislar 
tayyorlash yo‘lga qo‘yiladi. 

Shu bilan bir qatorda Yig‘ilishda 

oliy ta’lim muassasalari o‘rtasidagi 
Orxun almashinuv dasturining hozir-
gi holati, Turkiy davlatlar tashkiloti 
doirasida tarmoqli universitet ta’sis 
etish  va boshqa masalalar muhoka-
ma qilindi. 

Tomonlar har bir mavzu bo‘yi-
cha o‘z munosabati va fikrini bildirdi. 
O‘zbekiston delegatsiyasi taklif etgan 
barcha tashabbuslar ma’qullanib, 
yig‘ilish ishtirokchilari tomonidan to‘liq 
qo‘llab-quvvatlandi.

Xurshida ERNAZAROVA.

Turkiy davlatlar ta’lim 
sohasida hamkorlik qiladi

Samarqandda Turkiy davlatlar tashkilotiga a’zo mam-
lakatlar ta’lim vazirlarining VII yig‘ilishi bo‘lib o‘tdi. Unda 
O‘zbekiston, Ozarbayjon, Turkiya, Qozog‘iston, Qirg‘izis-
ton fan va ta’lim vazirliklari delegatsiyalari qatnashdi. 

payshanba

Bahor fasli oxirlab, yozning issiq kunlari 
boshlanishi bilan soya-salqin joylarda dam 
olish kishiga zavq bag‘ishlaydi. Buning 
uchun viloyatimizning tog‘oldi hududlarida 
mahalliy va xorijlik sayyohlar uchun imkoni-
yatlar yaratilyapti. Tabiati go‘zal hududlarda 
turizm qishloqlari tashkil etilmoqda. 

DARAOG‘ZI “TURIZM QISHLOG‘I”GA AYLANTIRILDI
Kattaqo‘rg‘on tumanidagi tog‘lar etagida joylashgan 

Andoqsoy mahallasi Daraog‘zi guzari “Turizm qishlog‘i”ga 
aylantirildi. Qishloqqa eltuvchi yo‘l asfaltlandi. Bugungi kunda 
ichki ko‘chalarni ham ravonlashtirish ishlari olib borilyapti. 

- O‘tgan yili shu mahallada hokim yordamchisi vazi-
fasida faoliyat boshladim, - deydi Talant Olimov. – Xat-
lov o‘tkazildi. Daraog‘zi qishlog‘ida bir nechta dam olish 
maskani faoliyat olib borayotganligi, ammo ular davlat 
ro‘yxatidan o‘tmaganligi aniqlandi. Mahalla faollari bilan 
birga qishloq aholisi o‘rtasida tushuntirish ishlarini olib 
bordik. Natijada 5 ta dam olish maskani qonuniy faoli-
yat boshladi. Ularning har biri ehtiyojiga qarab imtiyozli 
kredit olish uchun arizalar topshirdi. Masalan, tadbirkor 
Vahobiddin Turdiyev 200 million so‘m kredit olish istagi-
ni bildirdi. Bu mablag‘ evaziga u faoliyatini kengaytirib, 
o‘ziga qarashli hududda tarix va zamonaviylikni uyg‘un-
lashtirgan o‘tovlar o‘rnatish, so‘rilar sotib olish, muzqay-
moq paviloni va basseyn bunyod etishni rejalashtirgan. 
Shuningdek, hududda yana 13 ta dam olish maskani 
ochilishi ko‘zda tutilgan.

“NOGIRON BO‘LSAM HAM XORIJDA 
ISHLASHGA MAJBUR BO‘LDIM” 
Turizm qishlog‘iga kiraverishda joylashgan “Andoqsoy 

yong‘oqzorlari” dam olish maskani o‘tgan yili faoliyatini 

boshladi.  
- Bolalikdan ikkinchi guruh nogironiman, - deydi 

tadbirkor Vahobiddin Turdiyev. – Shunday bo‘lsa-da, 
ro‘zg‘or tebratish uchun ikki yil xorijda ishlab qaytdim. 
Oson kechmadi. Qishloqqa qaytib, boshim qotib tur-
ganida hokim yordamchisi dam olish maskani tashkil 
qilishim mumkinligini aytdi. Guzarimiz turizm qishlog‘iga 
aylantirilgani, mahallamizdagi Abulhasan Andoqiy ziyor-
atgohi obod bo‘layotgani, kundan-kunga sayyohlar safi 
kengayishini va bizga imtiyozli kreditlar ajratilishi mum-
kinligini tushuntirdi. 

Vahobiddin aka tavakkal qilib, ish boshladi. Hokim 
yordamchisi aytganidek, haqiqatdan ham qishloqqa ke-
layotgan sayyohlar safi kengayib bordi. 

- Dam olish maskanimizga, viloyatimizdan, shuning-
dek, Toshkent, Xorazm, Surxondaryo, Qashqadaryo, 
Buxoro va Navoiy viloyatlaridan mehmonlar kelyapti, - 
deydi u. – Shuningdek, Rossiya va Turkiyadan kelgan 
sayyohlarni mehmon qildik. Ular yozning issiq kunlarida 
ham bu yerda bahor havosiga guvoh bo‘lib, hayratlandi.

Bugun V.Turdiyev o‘z hovlisida, oilasi bag‘rida bo‘lib, 
ro‘zg‘or tebratyapti. Shuningdek, qishloqdagi 4 nafar 
ishsizning bandligini ta’minladi. 

ANDOQSOYDA SHERALI JO‘RAYEVNING 
HAM DAM OLISH MASKANI BOR
Yangi tashkil etilgan turizm qishlog‘idagi dam olish 

maskanlaridan biri tadbirkor Sherali Jo‘rayevga tegishli. 
- Avvallari ham mehmon kutganmiz, - deydi u. – En-

dilikda faoliyatimizni qonuniy tadbirkor sifatida davom 
ettiryapmiz. Buning qulayliklari katta ekan. Tekshiruv-
chilar bizga jarima solish uchun emas, faoliyatimizni 
kengaytirish uchun yordam ko‘rsatgani kelyapti. Kredit 
ajratilishiga ko‘maklashyapti. Mehmon uylari tashkil 
qilyapmiz. 

DARAOG‘ZINING DOVRUG‘I DUNYOGA TARALADI
Hududdagi dam olish maskanlarida sharoit kundan 

kunga yaxshilanayotgani kelayotgan sayyohlar safi ken-
gayishiga sabab bo‘lyapti.

- Navoiy viloyatining Uchquduq shahridan keldik, - 
deydi Ismatillo Sonniboyev. – Oilamiz bilan tog‘ etagi-
da dam olish uchun har yili qaysidir viloyatga borish 
an’anaga aylangan. Bu yil Daraog‘zini tanladik. Haqiqat-
dan ham ajoyib joy ekan. Boshqa viloyatlardagi mashhur 
oromgohlardan qolishmaydi. Bu haqida hamshaharla-
rimga, hatto xorijdagi do‘stlarimga gapirib beraman. 

Hududda faoliyat boshlagan tadbirkorlar dam 
olish maskanida mehmonlarga xizmat ko‘rsatish 
bilan bir qatorda, bog‘bonlik bilan ham shug‘ulla-
nadi. Yuzlab mevali daraxtlardan olinayotgan mo‘l 
hosil ro‘zg‘origa mo‘maygina daromad keltiryapti. 
Asosiysi, sayyohlar tog‘ etagida tabiiy usulda ye-
tishtirilayotgan mevalardan tatib ko‘rish imkoniyati-
ga ega.

Jahongir SAFAROV,
Baxtiyor MUSTANOV (surat).

Bu yerda hayot ertalabki soat 
to‘rtdan boshlanadi. 35 nafar 
ayol ish vaqti – 8:00 gacha yu-
vinib taranib, nonushta qilib oli-
shi kerak. Ish kattagina sexda, 
tikish bilan bog‘liq mashg‘ullik-
dan iborat.
Keling, Past Darg‘om tuma-
ni Go‘zalkent qo‘rg‘onidagi 
37-manzil-koloniyadagi “qahra-
mon”larimizning ba’zilarining ich-
ki kechinmalari bilan tanishsak.

SHAROITLARNI O‘YLASHGA 
XAYOLIMDA JOY YO‘Q
- Qashqadaryodanman asli. Bu yerda-

gi sharoitlardan nolimayman. Sanatoriy-
damasmiz-ku. Ishlasak, shunga yarasha 
mablag‘ beriladi. O‘sha pulga oziq-ovqat, 
o‘zimizga kerakli narsalar sotib olamiz. 
Bekor o‘tirgandan ko‘ra ishdan keyin ham 
ishlasam deyman.  Ish bilan chalg‘imasa 
odam bu xayollardan qutulishi juda qiyin...

Nevaram tug‘ilgach, uning umriga 
zomin bo‘lganman... Nomus qilganman, 
turmush o‘rtog‘imdan qo‘rqqanman, 
buni eslash juda og‘ir, garchi xayolimdan 
ketmagan bo‘lsa-da. Ammo ovoz chiqarib 
kimgadir aytish uchun katta kuch kerak. 
Har kuni eslayman, har kuni go‘shtqiy-
malagichdan o‘tayotganday ezg‘ilana-
man, shunday azob beradi bu xayollar. 
Ichimdagi qiynoqlar oldida bu yerdagi 
sharoitlar hech narsa emas. Shuning 
uchun ish vaqti tugagandan keyin ham 
tikish qilaman, shundan taskin topaman.

UCHRASHUV XONASI 
BO‘LISHI KERAK
Bu opadan farqli ravishda bu yerdagi 

sharoitni doimiy ravishda o‘ylaydigan, 
bundan norozi ayollar ham bor.

- Yetti yildan ziyodroq muddat beril-
gan menga. 29 yoshdaman. 165-modda 
bilan ayblanganman. Guruhli bosqinchilik. 
Onam va singlim ham qamalgan. 

 Bir oiladan uch kishi? Juda og‘irmidi 
jinoyatlaringiz?

- Qo‘shnimiz bilan kelishmay qolgan-
dik, o‘rtada juda katta janjal ko‘tarildi. 
Natija shunday bo‘ldi.  Koloniyada pay-
tim turmushga chiqdim. Sexdagi sha-
roitlarni ko‘ryapsiz. Hatto qarindoshlar 
bilan ko‘rishish uchun joy ajratilmagan. 
Ko‘rishish uchun uzoq yo‘l bosib, yo‘lki-
ra sarflab koloniyaga borishimiz lozim. 
Bu yerda ham shunday sharoit yaratilishi 
kerak, deb o‘ylayman.

BOLALARIMGA HAM PUL 
JO‘NATAMAN
- Biz ham saylovlarda ishtirok etish-

ga haqlimiz. Yaqinda muddatidan ilgari 
Prezidentlik saylovi bo‘larkan. Biz o‘z 
ovozimizni berishimiz kerak.

 Konstitutsiyadagi o‘zgarishlarga ko‘ra 
shunday bo‘ladi. Faqat sud hukmi bilan 
muomalaga layoqatli bo‘lmagan shaxslar
gina saylovda ishtirok etmaydi, sizlar ham, 
albatta, saylovda ishtirok etasizlar.

- Siyosatni, ayniqsa, bugun tadbir-
korlarga yaratilayotgan sharoitlarni ayrim 
ochiqda yurganlardan yaxshiroq tushu-
naman. 

 Tadbirkor bo‘lganmisiz?

- Ha, katta tadbirkorligim bor edi. 
Ehhe, boshimizdan qanday qiyinchiliklarni 
o‘tkazganmiz. Balki hozirgi imkoniyatlar 
bo‘lganda o‘sha jinoyatga qo‘l urmagan 
bo‘larmidim. 164-modda bilan tushgan-
man bu yerga. “Srogim” ham kattagina.

 Boshqa mahkumalar singari bu yer
dagi sharoitlar haqida deyarli gapirmay
apsiz. Vaholanki, aytishingizga qaragan
da, juda yaxshi sharoitlarda yashagansiz?

- O‘zim tadbirkor bo‘lganim uchundir, 
bu opaga (sex egasini nazarda tutayap-
ti) bir tiyinni, buyurtmalarni topish qan-
day qiyinchilik bilan kelishini juda yaxshi 
tushunaman. O‘zim tinimsiz ishlayapman, 
mana, qo‘llarimni qarang...

 Shunga yarasha haq olasizmi?
- Albatta. Ishdan keyin ham 9-10 ga-

cha qolib, tikish qilaman, kimdir dam 
olishni istaydi. Lekin men doimiy mehnat-
ga o‘rganganman. Ishbay haq to‘langani 
uchun kimdir oyiga 500 ming oladi. Men 
esa 3-4 million so‘mgacha olgan paytla-
rim bo‘lgan. Bu yerdagi yeb-ichishimdan 
orttirib, bolalarimga ham jo‘natib turaman. 
Ularning o‘qishini shu yerdan turib nazorat 
qilaman. O‘qituvchilariga qo‘ng‘iroq qilib, 
vaziyatni bilishga urinaman.

 Ular bilan gaplashganda o‘zingizga 
nisbatan nomunosib munosabatni ham 
his qilganmisiz?

- Bunaqasi ham bo‘lgan. Lekin men 
ularga xatoni sodir etishdan hech kim 
kafolatlanmagani, har kimning boshiga bu 
ko‘rgulik tushishi mumkinligini tushuntira-
man. Keyin o‘zlariga kelib qolishadi. 

 Bu yerdan chiqqach, rejalaringiz ham 
aniq bo‘lsa keraga?

- Albatta. Tadbirkorlik ishimni ocha-
man. Hozirgi sharoitlarda tadbirkorlik 
qilmaslik uyat. 

“MEN TUFAYLI ISNODGA 
QOLING, DADA!”
Ushbu qahramonimiz bilan suhbatimiz 

biroz og‘ir kechdi. To‘g‘ri, u bir qaragan-
da ich-ichidagi juda ko‘p sirlarni ochib 
gapirdi. Ammo sodir etgan jinoyatini 
aytishni istamas, to‘g‘rirog‘i, bu yerda 
o‘zining aybdor ekanligiga, nazarimda o‘zi 
ham ishongisi kelmasdi. 

- Hayotim shunday bo‘lishiga o‘zim 
sababchiman, aslida. Bilasizmi, aytilgan har 
bir gapga farishtalar omin deydi yoki otani 
norozi qilishdan og‘ir gunoh yo‘q, degan 
gaplarni ko‘p eshitganmiz. Lekin jahl kel-
ganda aql-hush ham ketadi, deyishadi-ku. 

Hali turmushga chiqmasimdan ancha 
avval onam og‘ir kasallikka chalindi. Asosiy 
qarovchi o‘zim edim. Hovlimizda katta-
gina tomorqamiz bor. Opalarim turmush 

qurib ketishgan, shuning uchun ro‘zg‘or 
ishlariga ham o‘zim, kundan-kun ahvoli 
og‘irlashib borayotgan onamga qarashga 
ham asosan o‘zim balogardon edim. Ekin 
ekardim, mol-holga qarab, tomorqadagi 
mahsulotlarni bozorga chiqarib, sotardim, 
shu bilan ancha chalg‘ir, onamning azoblari 
biroz yodimdan ko‘tarilardi. Ammo shun-
day kunlarning birida otamning boshqa 
ayolga uylanganini eshitib qoldim. Tasavvur 
qiling, og‘ir ahvoldagi onasiga qarayotgan 
yosh qiz bu xabarni eshitsa qanday holga 
tushadi? To‘g‘risi chidolmadim. Ichim-
dagi g‘azabimni otamga aytib solardim. 
Endi bu yerda o‘tirib, ko‘p voqealarni tahlil 
qilyapman. Men-ku, yosh qizman, lekin 
nega opalarim, ko‘pni ko‘rgan buvim ham 
menga nasihat berishmagan. Aksincha, 
otangga ayt, otangni bu yo‘ldan qaytar, 
deya meni gij-gijlayverishgan? Sen shad-
dodroqsan, otang sening aytganingga 
ko‘nadi, deya shundoq ham onamning har 
kuni so‘layotganidan bezovta asablarimga 
gugurt chaqishdi.

 Otangiz uylangan ayolga ziyon 
yetkaz dingizmi?

- Yo‘g‘e, shoshmay eshiting... Xullas, 
uyda juda tarang vaziyat yuzaga keldi. 
Otamga bir safar qattiqroq gapirdim. 
Otam oxiri yuzimga bir shapaloq tortib 
yubordi. Uning bu harakati yuragimdagi 
alamni battar alangalatdi. Otamni isnodga 
qo‘ysam, undan o‘ch olamanmi, alamim-
dan chiqamanmi, deb o‘yladim. Xullas, 
unashtirilgan yigitga emas, umuman 
boshqa bir insonga turmushga chiqaman, 
deb turib oldim. Otamning yuziga qarab: 
“Men tufayli isnodga qolingda, bir umr 
qiynalib yuring!”, dedim jahl, alam bilan!

Buni qarangki, oradan ko‘p o‘tmay 
otam rostdan ham men tufayli bosh 
ko‘tarolmaydigan darajadagi isnodga qol-
di. Bunday bo‘lishini kim o‘ylabdi deysiz...

Men alam bilan tanlagan oiladagi 
muhit yaxshi emasligini hammamiz bilar-
dik. U yerda menga oson bo‘lmasligini 
tushunib, jahl ustida shu qarorga keldim 
va oradan vaqt o‘tib ham bu qarorim-
dan qaytmadim. Oiladagi turli kelish-
movchiliklar, adolatsizliklar qonimni 
qaynatardi. Nahotki ona o‘z oilasiga, o‘z 
farzandlariga shunchalik adolatsiz bo‘lishi 
mumkin, deb o‘ylardim. 

Keyin hammasi tugadi, mana shu tariqa.
 Bu yerdan chiqqaningizdan so‘ng 

nimalar qilmoqchisiz? Ko‘nglingizda qan
day niyatlar bor?

- Juda ko‘p ayriliqlarni boshimdan 
o‘tkazdim. Endi otamning ko‘nglini hecham 
og‘ritmasam, derdim. “Zona”da paytim 
elektriklik kasbini o‘rgandim, ancha ish-

ladim ham. Ozodlikka chiqqach, bemalol 
shu kasb bilan shug‘ullana olaman. Boya 
aytganimday, hovlimiz kattagina. Mol-hol 
qilaman, ekin ekaman. Bu sohada qan-
day daromad qilishni yaxshi bilaman. 
Aytdim-ku, juda mehnatkashman, hech 
qachon mehnatdan qochmaganman.

Rostdan ham bu “qahramon”imiz 
mehnatdan qochmas ekan, shu yerda ham 
boshqa qismatdoshlaridan ko‘ra anchagina 
yaxshi ishlab, ko‘proq oylik olarkan. Shad-
dodligi, adolatsizlikka murosasiz ligi ko‘rinib 
turibdi. Unga qaynonasining qotiliga sherik-
lik hukmi e’lon qilingan. 

DARDINI AYTMAYOTGAN ODAM 
KO‘MAKKA MUHTOJROQ
- Men o‘z haq-huquqlarimni juda yax-

shi bilaman, bu yerdagi sharoitlarni ham, 
boshqa gaplarni ham bemalol gapiraman. 
Sizga o‘zim haqimda emas, boshqa vo-
qeani aytib berishni istardim, - deya gap 
boshladi navbatdagi suhbatdoshim. 

 Marhamat, o‘zingiz haqda aytishni 
istamasangiz, bu sizning huquqingiz.

- Bilasizmi, bu yerdagi ko‘pchilik xo-
tin-qizlarga psixolog ko‘magi kerak.

 Psixolog teztez kelib turmaydimi?
- Yo‘qda, shuning uchun sizga bu 

haqda aytyapman.
 Xavotiringizga jiddiy sabablar bormi? 

Kimningdir agressiv harakatlarini kuzat
ganmisiz yoki?..

- Menimcha, hech qanday agressiv 
harakat qilmay, ichidagi dardini hech 
kimga aytmay qiynalayotgan odamdan 
ko‘proq qo‘rqish kerak. Masalan, bu 
yerdagi mahkumalardan biri turmush 
o‘rtog‘ining doimiy tazyiqlaridan so‘ng 
ikki bolasi va o‘zining joniga qasd qilgan. 
Buni qarangki, farzandlari nobud bo‘lib, 
o‘zi tirik qoldi. U ayolning ruhiyati joyida 
emas, deb o‘ylayman, uning azoblanishi-
ga qarashning o‘zi azob. Lekin baribir u 
hayotidagi fojialarga bor sababchi tur-
mush o‘rtog‘i, deb biladi hamon. Ayniqsa, 
uning uylanib, yaxshi yashab yurgani-
ni eshitib, aqldan ozguday bo‘ladi. Bu 
yerdan chiqib, u yana bir jinoyat sodir 
etmasligiga kafolat berish qiyin. 

Kechki beshdan keyin bu yerda odat-
dagidek o‘ziga xos tirikchilik davom etadi. 
Navbati bilan bitta gaz plitasida taom 
tayyorlashga kirishadi ayollar. 

Umuman, bu maskandagi ayollarning 
har birining o‘z hikoyasi bor, har biri o‘zi-
cha haq. Kimdir o‘z qilmishlaridan pushay-
mon, kimdir aybdor faqat men emasman, 
jinoyatga turtki bo‘lgan omillar sabab 
barchasiga, degan qat’iy fikrda. Ko‘pchilik 
bu yerdan chiqqach, hayotini o‘nglab olish 
haqida o‘ylaydi, yana boshqalar shu yer-
da ham yaxshiroq hayot kechirishim shart 
degan fikrda. Hayot kurashlardan iborat, 
bu maskan ham shu qoidadan xoli emas. 
Kurashib, tirmashib, mehnat qilib yashama-
sang, holing abgor bo‘lib qolaveradi.

O‘zbekiston Respublikasi Oliy Maj
lisining inson huquqlari bo‘yicha va
kili(Ombudsman)ning Samarqand viloyat 
bo‘yicha mintaqaviy vakili Diyor Husanov 
ayollarning muammolari, haqhuquqlari 
bilan bog‘liq shikoyatlari ni eshitdi. Ka
mchiliklarni bartaraf etish uchun zarur 
choralarni belgiladi.  

Gulruh MO‘MINOVA,
“Zarafshon” muxbiri.

Turizm qishloqlari soni ortyapti  

Yopiq hayot kechinmalari

Unda 18-30 yosh toifasida 
respublikamizning 14 hududidan 
bir nafardan ishtirokchi pazandalik 
mahoratini sinovdan o‘tkazdi. 

Bellashuvlar natijasiga ko‘ra, 
Toshkent shahridan qatnashgan 
Azamat Ro‘ziboyev tanlov g‘olib-
ligini qo‘lga kiritib, 100 million 
so‘m pul mukofotiga ega bo‘ldi. 
Sirdaryolik ishtirokchi Abbos Man-
surov ikkinchi o‘rin bilan 75 million 
so‘m, qashqadaryolik yosh oshpaz 
Shohruh Muqimov uchinchi o‘rin 
bilan 50 million so‘m pul mukofoti-
ga sazovor bo‘ldi.

Tanlovda qatnashgan bar-
cha yosh oshpazlarga 15 million 
so‘mdan pul mukofoti topshirildi. 

Jasur SHUKUROV.

Mahalla yoshlari o‘rta-
sida joriy yilgi "Besh 
tashabbus olimpiadasi" 
musobaqalari 4-aprelda 
boshlangan edi. Hozirga 
qadar sport, madaniyat, 
san’at,  kitobxonlik, ax-
borot texnologiyalari va 
kasblar  tanlovi bo‘yicha 
19 yo‘nalishda 393 ming 
nafar samarqandlik yoshlar 
musobaqalarning mahalla, 
sektor, tuman (shahar) va 
viloyat bosqichlarida bella-
shib, 309 nafari respublika 
yo‘llanmasini qo‘lga kiritdi. 

“Besh tashabbus 
olimpiadasi”: 

300 nafardan ziyod 
samarqandlik yoshlar 
musobaqaning respublika 
bosqichiga chiqdi

Samarqand shahridagi yengil 
atletika va o‘yin turlariga ixtisos-
lashtirilgan sport maktabida “Besh 
tashabbus olimpiadasi” doirasida 
stritbol bo‘yicha erkaklar o‘rtasida 
“A” liga bahslari boshlandi.

Musobaqada respublikamizning 
14 hududidan kelgan 210 nafar qat-
nashchi uch (16-21, 22-26, 27-30) 
yosh toifasida qatnashmoqda. Har 
bir jamoada 5 nafardan ishtirokchi 
g‘oliblik uchun bellashmoqda. 

Bahslar 15 iyun kuni yakunla-
nadi.

Samarqand shahrida-
gi Alisher Navoiy nomli 
istirohat bog‘ida “Besh 
tashabbus olimpiadasi” 
doirasida “Kasblar tan-
lovi” musobaqasining osh-
pazlik yo‘nalishi bo‘yicha 
respublika final bosqichi 
bo‘lib o‘tdi.

O‘ZBEKISTON EKOLOGIK PARTIYASIDAN O‘ZBEKISTON RESPUBLIKASI PREZIDENTLIGIGA
NOMZOD ABDUSHUKUR HAMZAYEVGA OVOZ BERING!

Markaziy Osiyo va butun dunyo uchun dolzarb 
ahamiyatga ega Orol fojiasi, shuningdek, yer va 
suv resurslaridan samarasiz foydalanish, yerlar ning 
va ekotizimning tanazzulga uchrashi, biologik xil-
ma-xillikning, o‘simlik va hayvonot dunyosi turlar 
genofondining qisqarishi, atmosfera havosi va oqova 
suvlarning ifloslanishi, sanoat va maishiy chiqin-
dilarning to‘planishi kabi ekologik muammolar har 
bir mamlakatni bu masalaga yanada jiddiy e’tibor 
qaratishini taqozo etmoqda. Bu kabi muammolar biz 
uchun ham juda muhim va kechiktirib bo‘lmaydigan 
masalalar hisoblanadi.

Chunki yuqoridagi kabi ekologik masalalar hal 
etilmasa, kelajakda tuzatib bo‘lmas oqibatlarni kel-
tirib chiqarishi mumkin.

O‘zbekiston Respublikasi Prezidentligiga ko‘rsa-
tilgan nomzod Abdushukur Hamzayevning saylovoldi 
dasturida birinchi yo‘nalish mamlakatning barqaror 
rivojlanishini ta’minlash va «yashil» iqtisodiyot-
ga o‘tishini jadallashtirishga bag‘ishlangani ham 
ushbu maqsadning naqadar ustuvor va ahamiyatli 
ekanidan dalolatdir.

«Yashil» iqtisodiyotga o‘tish uchun O‘zbekiston 
Ekologik partiyasi o‘z saylovoldi dasturida qator maq-
sadlarni o‘z oldiga qo‘ymoqda:

Birinchidan, iqtisodiyotning bar
cha sohalarini «yashil» iqtisodiyot 
tamoyillari asosida rivojlanti
rishga yo‘naltirilgan siyosat yu
ritiladi. Bu esa tabiiy resurslardan 
oqilona foydalanish, ularni tejash va 
biologik resurslarning qayta tiklan
ishini ta’minlaydi.

Ma’lumki, mamlakatimizda «yashil» iqtisodiyotga 
o‘tishda geografik joylashuv, iqlim o‘zgarishi hamda 
innovatsion yondashuvlardan kelib chiqqan holda 
yondashilmoqda. O‘zbekiston qayta tiklanadigan 
manbalardan energiya ishlab chiqarish bo‘yicha 
yuqori texnik salohiyatga ega ekanidan kelib chiqib, 
avvalo, iqtisodiyot tarmoqlarida quyosh, shamol, 
kichik suv oqimlari, geotermal va biomassa energi-
yasidan foydalanish hamda ushbu yo‘nalishlarga 
ilg‘or innovatsion texnologiyalarni joriy etishga alo-
hida e’tibor qaratish lozim.

Saylovoldi dasturida iqtisodiyotning barcha so-
halarida qayta tiklanuvchi energiya manbalaridan 
foydalanishga o‘tish va jarayonni rag‘batlantirishning 
uzviy mexanizmlarini yaratish taklif etilmoqda.

O‘zbekiston iqlim sharoitidan kelib chiqadigan 
bo‘lsak, «yashil» energiya manbalarining qariyb 97 
foizi quyosh energiyasiga to‘g‘ri keladi. Yurtimiz 
hududlarida quyosh energiyasini generatsiyalash 
qud rati – 525 dan 760 milliard kVt/soatgacha. Bun-
ing sababi, yiliga quyoshli kunlar soni 320 kun va 
faol quyosh soatlari soni o‘rtacha 3000 soatni tashkil 
qilishidir.

Bu qayta tiklanuvchi energiya manbalarini 
barcha jabhalarda keng joriy etish uchun qulay 
imkoniyat aslida. Bu imkoniyatdan mamlakatimiz 
iqtisodiy salohiyatini oshirishda yetarlicha foy-
dalanish, har bir sohaga “yashil” iqtisodiyot ta-
moyillarini olib kirish yo‘llari Saylovoldi dasturida 
aniq aks etgan.

Jumladan, qayta tiklanuvchi va muqobil energiya 
manbalari sohasida bozor mexanizmlarini tatbiq 
etish, energiya resurslari bozorida xususiy sektor 
ishtirokini kengaytirishni taklif etmoqdamiz. Bu orqali 
aholining muttasil oshib borayotgan energiya 
ehtiyojini qondirish mumkin bo‘ladi.

Avvalo, chekka va olis hududlarda qayta tiklanuv-
chi va muqobil energiya manbalaridan foydalanuv-
chilar faol qo‘llab-quvvatlanadi. Ular uchun joziba-
dor loyihalar taklif etiladi. Xususiy investorlar uchun 
imtiyoz va preferensiyalarni joriy etish orqali ham 
sohaga to‘g‘ridan-to‘g‘ri xorijiy investitsiyalarni keng 
jalb etish ko‘zda tutilgan.

Dasturda iqtisodiyotning ko‘p resurs talab qiladi-
gan – energetika, qurilish, qishloq xo‘jaligi, trans-
port kommunikatsiya tizimi va kommunal sohalarida 
energiya, resurs tejovchi va boshqa innovatsion 
ekologik hamda raqamli texnologiyalarni keng 
joriy etishni qo‘llab-quvvatlash ko‘zda tutilgan. 
Ularni hayotga tatbiq etish orqali avvalo, aholining 
ehtiyojlarini qondirib, farovonligi, yashash darajasi va 
sifatini oshirish uchun moddiy ne’matlarni yaratish-
ning barqaror ravishda ekologiya va atrof-muhitga 
zarar yetkazmasdan ko‘paytirib borish imkoniyatlari 
kengayadi.

Ikkinchidan, mamlakatdagi asosiy 
ishlab chiqaruvchilar, ayniqsa, yirik 
korxonalar yashil texnologiyalar
ga yo‘naltiriladi.

Butun dunyoda, qolaversa, mamlakatimizda ham 
tabiiy resurslardan oqilona foydalanish, ularni tejash 
va biologik resurslarning qayta tiklanishini ta’minlash 
tobora dolzarb ahamiyat kasb etmoqda.

Parij bitimi doirasida, O‘zbekiston 2030-yilga-
cha yalpi ichki mahsulot birligiga to‘g‘ri keladigan 
issiqxona gazlari tashlanishini 35 foizga kamaytirish 
majburiyatini yana bir bor tasdiqlaydi.

2026-yilga borib, «yashil» energiya ulushini 8 ming 
MWtgacha oshirish rejalashtirilgan, bu esa karbonat 
angidrid chiqindilarini 5 million tonnaga kamaytirish 
imkonini beradi.

Tadqiqotlardan ma’lum bo‘lishicha, O‘zbekiston 
uglevodorod energiyasi – neft, gaz, ko‘mirdan foy-
dalanish hisobiga har yili yalpi ichki mahsulotning 
kamida 4,5 foizini yo‘qotmoqda. Qolaversa, mam-
lakatdagi energiya ishlab chiqaruvchi quvvatlarning 
salkam yarmi eskirib bo‘lgan. Ularni tiklash yoki 
modernizatsiyalash esa katta mablag‘ni talab qiladi. 
Buning o‘rniga ham iqtisodiy, ham ekologik jihatdan 
samarali hisoblangan «yashil energetika»ga o‘tish 
har jihatdan afzaldir.

Uchinchidan, O‘zbekiston investit
siyaviy jozibadorligini oshirish maq
sadida «Yashil viza» (Green Visa) 
dasturini joriy etish taklifi ilgari suril
gan. Bu orqali mamlakatimizga tabiiy 
resurslardan samarali foydalanish 
uchun kapital jalb qilinishi e’tiborga 
loyiqdir.

Buning natijasida dunyoning rivojlangan “yashil” 
ishlab chiqaruvchilari mamlakatimizga kirib kela 
boshlaydi va qayta tiklanuvchi energiya manbalari 
hosil qiluvchi texnologiyalar bozorida kuchli raqo-
bat shakllanadi. Natijada aholining va kichik biznes 
subyektlarining “yashil” energiya manbalaridan foy-
dalanish imkoniyati sezilarli oshadi, mahsulot va 
texnologiyalar tannarxi pasayadi.

To‘rtinchidan, tarmoqlar va 
hududlarning «yashil iqtisodiyot
ga o‘tish indeksi»ni ishlab chiqish 
taklifi ilgari suriladi. Bu bizga nima 
beradi?

Avvalo, mamlakatimizda «yashil» iqtisodiyotga o‘tish 
borasida keng ko‘lamda sharoit va imkoniyatlar yaratilar 
ekan, undan maqsadli foydalanish orqaligina ko‘zlan-
gan natijalarga erishish mumkin. Iqtisodiyotning bar-
cha tarmoqlari hamda hududlarda bu imkoniyatlardan 
foydalanish darajasiga baho berish uchun ham «yashil 
iqtisodiyotga o‘tish indeksi» talab etiladi. Qolaversa, 
«yashil» iqtisodiyot mamlakatimiz kelajagi ekan, qaysi 
tarmoq yoki hududning bunga tayyor ekani yoxud 
orqada qolayotgani yaqqol ko‘rinadi.

Bugun mamlakatimizda korxona va tashkilotlar-
ga, aholining turli qatlamlariga muqobil energiya 
manbalaridan foydalanish, ishlab chiqarish jaray-
onida uglerod sarfini kamaytirish, «yashil texnologi-
yalar»ni qo‘llash va tegishli asbob-uskunalar xarid 
qilish uchun imtiyozli yoki foizsiz kreditlar berilmoqda, 
subsidiya hamda grantlar, soliq imtiyozlari taqdim 
etilyapti. Bizning ayni shu sa’y-harakatlarimiz, iqti-
sodiyot tarmoqlarida hammasi «yashil» bo‘lishi uchun 
qilinayotgan ishlar natijasi ham yuqorida taklif eta-
yotganimiz – «yashil iqtisodiyotga o‘tish indeksi»da 
yaqqol ifodasini topadi.

“Yashil” iqtisodiyot (green economy) – bu inson-
ning tabiat resurslariga mas’uliyatli munosabatini o‘z 
ichiga olgan va farovonlikning o‘sishi va tabiiy re-
surslarni tejash o‘rtasida oqilona murosani topishga 
qaratilgan iqtisodiy rivojlanish modeli.

«Yashil» iqtisodiyotga o‘tish birdaniga amalga 
oshadigan tezkor jarayon emas, albatta. Bu bora-
da qanday moliyaviy instrumentlardan foydalan-
ish muhimligini e’tibordan chetda qoldirmasligimiz 
zarur. Ayniqsa, bu jarayonda davlatning o‘rni, bozor 
mexanizmlari uchun yaratilayotgan shart-sharoit 
sohaning nechog‘li rivojlanib ketishida hal qiluvchi 
ahamiyat kasb etadi.

O‘zbekiston Ekologik partiyasi «yashil» iqtisodi-
yotni rivojlantirishning moliyaviy yukini to‘liq davlat 
budjetiga yuklash tarafdori emas. Ayni vaqtda har 
qanday biznesdagi «yashillik» uchun zarur sharoitlar 
yaratish, «yashil» loyihalarni hayotga tatbiq etuvchi-
larga imtiyozlar berish, «yashil» iqtisodiyot tamo-
yillari asosida ishlash uchun rag‘bat va motivatsiya 
uyg‘otish biz ko‘zlayotgan maqsadlarga erishishning 
ustuvor yo‘nalishiga aylanadi.

Oldimizda turgan asosiy masalalardan biri bu – 
energetika tizimidagi muammolarning oldini olish 
va ularni bartaraf etishdir. Hammamizga ma’lum, 
aholini va iqtisodiyot tarmoqlarini uzluksiz energiya 
bilan ta’minlash juda muhim masala. Shu boisdan 
ham nomzodning Saylovoldi dasturida bunga alohida 
e’tibor qaratilmoqda.

So‘nggi yillarda yurtimizda 6 ta yangi issiqlik va 1 
ta quyosh fotoelektr stansiyasi ishga tushirilib, oxirgi 
5 yilda   elektr energiyasi ishlab chiqarish bo‘yicha 
yaratilgan yangi quvvatlar hajmi 5 000 megavat-
dan oshganini alohida qayd etish joiz. Biroq aholi 
va iqtisodiyot tarmoqlarining energiyaga nisbatan 
o‘sib borayotgan ehtiyojini hisobga olsak, yaqin yillar 
ichida bunday natijalar mamlakatimiz uchun yetarli 
bo‘lmay qolishi mumkin.

Nomzodning saylovoldi dasturida mamlakatda 
energiya barqarorligini ta’minlashda xavfsiz va be-
zarar eng to‘g‘ri yo‘l sifatida qayta tiklanuvchi en-
ergiyani rivojlantirishga alohida urg‘u berilmoqda. 
Xususan, bu boradagi ishlarni imkon boricha tezroq 
va sifatliroq amalga oshirish orqali xalqimizni bugungi 
zamonaviy hayotda uchrayotgan elektr energiyasi 
tanqisligi muammosidan xalos qilishning muqobil 
va xavfsiz yo‘llari taklif etilyapti.

Birinchidan, qayta tiklanadigan 
energiya manbalarini rivojlantirish
ga qaratilgan «Yashil energetika 
Strategiyasi»ni ishlab chiqishimiz 
zarur. Buning ahamiyatli jihati shun
daki, mana shu orqali oldimizda tur
gan asosiy masalalardan biri – ener
getika tizimidagi muammolarning 
oldini olish va ularni bartaraf etish 
mumkin bo‘ladi.

Ma’lumki, O‘zbekistonda qayta tiklanuvchi energi-
ya manbalarining ishlab chiqarish quvvatini 15 GVt ga 
oshirish va ularning ulushini elektr energiyasini ishlab 
chiqarish umumiy hajmining 30 foizidan ko‘prog‘iga 
yetkazish uchun katta sarmoya kiritilishi zarur.

Ammo, bugungi kun talabidan kelib chiqadigan 
bo‘lsak, bu boradagi ishlarni yangi bosqichga olib 
chiqish vaqti yetdi.

Ikkinchidan, iqtisodiyotning ko‘p 
resurs talab qiladigan energetika, 
qurilish, qishloq xo‘jaligi, transport 
kommunikatsiya tizimi va kommunal 
sohalarida energiya, resurs tejovchi 
va boshqa innovatsion ekologik hamda 
raqamli texnologiyalarni keng joriy 
etish birinchi galda davlat tomonidan 
qo‘llabquvvatlanishi kerak.

Albatta, O‘zbekiston Ekologik partiyasidan ilgari 
surilayotgan nomzod «yashil iqtisodiyot» faqat en-
ergetika sohasini isloh qilishdan iborat emasligini 
ta’kidlamoqda. Bunda oziq-ovqat xavfsizligi, qish-

loq xo‘jaligidagi innovatsiyalar, barqaror shaharlar, 
chiqindilarni oqilona boshqarish, o‘rmon hududlarini 
kengaytirish, cho‘llanishni qisqartirish kabi ko‘p qir-
rali chora-tadbirlar ham ilgari surilmoqda.

«Yashil» iqtisodiyotga o‘tishdagi navbatdagi qa-
dam – aholini ekologik toza tovarlar sotib olishga 
undash, yashil texnologiyalarga tayanuvchi tadbir-
korlik subyektlarini rag‘batlantirish, qurilishda, en-
ergiyani ko‘p talab qiluvchi tarmoqlarda energiya 
samarador texnologiyalarini joriy qilishdir. Ushbu 
tizimni yaratishda davlatning o‘zi birinchi navbatda 
tartibga soluvchi vazifasini bajarishi kerak.

Bugungi global masalalardan yana biri atmosfera 
havosiga chiqarilayotgan zaharli gazlar miqdorini 
kamaytirish va ekologik xavfsizlikni ta’minlash 
hisoblanadi. Zotan, «yashil» iqtisodiyotning asosiy ta-
labi ham umumiy iqtisodiyotni tabiat va atrof-muhitga 
zarar keltirmasdan rivojlantirishdan iboratdir.

O‘zbekiston Ekologik partiyasidan O‘zbekiston 
Respublikasi Prezidentligiga ko‘rsatilgan nomzodning 
saylovoldi dasturida atmosfera havosi ifloslanishi 
muammosiga yechim bo‘ladigan bir qator tak-
liflar ilgari surilmoqda.

«Yashil» iqtisodiyotga o‘tishning muhim bosqi-
chi transportlardan chiqadigan chiqindilarni ka-
maytirishdir. O‘zbekistonda 2022-yilda atmosfer-
aga tashlanmalar miqdori 2,057 million tonnani 
tashkil qilgan bo‘lsa, shundan 63 foizi transport 
vositalari, 37 foizi sanoat va ishlab chiqarish korx-
onalari hissasiga to‘g‘ri keldi. Shuning uchun ham 
bugun hayotimizning ajralmas qismiga aylangan 
transport vositalari va ulardan chiqayotgan zaharli 
gazlar muam mosiga yechim topishimiz shart.

Shuningdek, 2022-yilda birgina Toshkent shahri-
da transport vositalaridan atmosferaga chiqarilgan 
ifloslantiruvchi moddalar miqdori 403 ming tonnani 
tashkil etgan bo‘lsa, mamlakat bo‘yicha bu ko‘rsatkich 
1 million 296,9 ming tonnaga yetgan. Mana shu 
raqamlar ning o‘ziyoq mamlakatimizda uglevodorod 
xomashyosi bilan yuradigan transport vositalari kelajagi 
haqida jiddiy o‘ylab ko‘rishga undaydi.

Saylovoldi dasturida ushbu muam moga alohi-
da e’tibor qaratilmoqda. Bu boradagi eng muhim 
tashab bus – 2030-yildan boshlab, mamlakatda 
ichki yonuv dvigatelli yengil avtomobillarni so-
tish, chetdan olib kirishni taqiqlash taklif etilyap-
ti. Shu bilan birga, atmosferani ifloslantirishda yuk 
tashuv chi yirik mashinalarning ulushi hisobga olinib, 
yuk tashish yirik yuk mashinalaridan temir yo‘llarga 
va atrof-muhitga kamroq ta’sir ko‘rsatadigan boshqa 
transport turlariga o‘zgartirishimiz zarur.

Bunday strategik maqsadlar dunyoning rivoj-
langan mamlakatlarida allaqachon kun tartibiga 
chiqqan. Xususan, Yapo niyada qayta tiklanuvchi 
energiya manbalari hisobiga 2050-yilga kelib, av-
totransportlardan atmosferaga tashlanmalarni nol 
foizga tushirish rejalashtirilgan. Buyuk Britaniya esa 
2030-yilga borib, dizel va benzinli avtomobillar so-
tilishini butunlay taqiqlamoqchi. AQShda 2030-yil-
ga kelib, barcha yangi yengil avtomobillar va yuk 
mashi nalarining 50 foizini nol chiqindili transportlarga 
almashtirish rejalashtirilgan.

Dunyoda inson faoliyati natijasida har yili atmos-
feraga 20 milliard tonna karbonat angidrid gazi chiqa-
riladi va 300 million tonnadan ortiq plastik chiqindilar 
hosil bo‘ladi. Yashil iqtisodiyot tamoyillarining eng 
asosiylaridan biri esa, barqaror ishlab chiqarish va 
iste’molning davlat tomonidan qo‘llab-quvvatlanishi, 
shuningdek, kam uglerodli, resurslarni tejovchi tex-
nologiyalarni joriy qilishdan iboratdir.

Yangi iqtisodiy modelga o‘tish bosqichma-bosqich 
yondashuvni talab qiladi. O‘tishning asosiy bosqichla-
rini Yevropa Ittifoqi tomonidan joriy etilayotgan 
ekologik tashabbuslar misolida ko‘rish mumkin.

Bunda birinchi bosqichda atrof-muhitga zarar yet-
kazuvchi ishlab chiqarishga investitsiyalarni kamay-
tirish muhim hisoblanadi. Shunday qilib, Yevropadagi 
ko‘plab banklar 2022-yildan boshlab gaz loyihalariga 
kredit berishni to‘xtatmoqda. Bu nafaqat sanoatni 
imtiyozli davlat kreditlaridan mahrum qiladi, balki 
xususiy investorlarni jalb qilishni ham kamaytiradi.

O‘zbekiston Ekologik partiyasining nomzo-
di tomonidan taklif etilayotgan har bir dastu-
riy yo‘nalish zamirida mamlakatimizni “yashil” 
tamoyillar asosida barqaror rivojlantirish, sof 
va toza atrof-muhit yaratish, inson va tabiat 
uchun birdek xavfsiz hayot bunyod etish kabi 
ezgu maqsadlar yotadi.

Xalqimizni, ekologiyaga befarq bo‘lmagan bar-
cha fuqarolarimizni dasturimizda belgilangan ustu-
vor vazifalarni amalga oshirishda, atrof-muhitni 
muhofaza qilish va bebaho tabiiy boyliklarini as-
rab-avaylashdek muhim maqsadlarga erishishda 
birgalikda faol ishtirok etishga chaqiramiz.

Ona tabiatimizni asrash masalasiga befarq 
bo‘lmang!

Xayrullo GAPPOROV,
Oliy Majlis Qonunchilik palatasi Spikeri 

o‘rinbosari,
O‘zbekiston Ekologik partiyasi 

fraksiyasi rahbari.

«YASHIL» IQTISODIYOT – KELAJAGIMIZ KAFOLATI
Bugun insoniyat yangi tahdidlar oldida turibdi. Sayyoramiz aholisi 
ko‘payishda davom etyapti, tabiiy resurslar zaxirasi esa muttasil ravish-
da qisqarmoqda. Avvalo, global ekologik muammolarning keskinlashu-
vini kuzatyapmiz. Dunyo hamjamiyati esa vaziyatni o‘nglash uchun ja-
hon iqtisodiyotida «yashil taraqqiyot» tamoyillarini joriy qilish zarurligini 
ta’kidlamoqda. Mazkur yondashuv BMT Barqaror taraqqiyot maqsad-
larida ham o‘z ifodasini topgan.

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012yil 30martda  0901 raqam bilan ro‘yxatga olingan. Nashr 100. Indeks 438. 
17 568 nusxada chop etildi. Buyurtma 327. Hajmi 2 bosma taboq, bichimi A2

4 Ma’rifat 2023-yil 15-iyun, 
payshanba

“Zarafshon”ning 110 yilligi oldidan

“DADA, NEGA YOLG‘ON GAPIRDIK?”
Qodirqul sinfdoshlar uchrashuviga kamida o‘n 

marta taklif qilindi. Har bir taklifga rad javob qaytaril-
di. Uning yashash sharoitini – 3-4 oydan beri ishsiz 
qiynalib qolganini, o‘g‘illari hali kichik bo‘lgani sa-
babli faqat xotinining farroshlikdan topadigan puliga 
kun kechirayotganini yaqin do‘stlari yaxshi bilardi. 
Shu sababli undan uchrashuv uchun pul olinmasligi, 
boshqa sinfdoshlardan yig‘ilgan pul yetarli ekanligi 
tushuntirildi. Ammo u baribir unamadi...

Uchrashuv bo‘ladigan kuni darvoza yoniga bir 
mashina kelib to‘xtadi. Undan bashang kiyingan bir 
kishi tushib, eshik qoqdi.

- Qodirqul, ho‘v, Qodirqul. 
- Labbay, assalomu alaykum, - deb ichkaridan bir 

bola chiqib keldi.
- Qodirqulning o‘g‘limisan? Dadangni chaqir!
- Dadamning ozgina mazalari bo‘lmagan edi, 

shunga balnisaga ketdilar.
- Eh, mayli, kelsa ayt, sinfdoshlaringiz yubileyga 

sizni olib ketish uchun kelgan ekan, deb. Ortimizdan 
borsin!

Qodirqulning o‘g‘li “xo‘p”, deb, ortiga qaytdi. 
Uyga kirib dedi:

- Dada, nima uchun yolg‘on gapirdik, nega “yubi-
ley”ga borishni xohlamayapsiz?

- Katta bo‘lsang, tushunasan!

TO‘RTOVLON SINFDOSHLARINI ALDADI
Qorovultepa qishlog‘idagi maktabni bundan 25 

yil ilgari bitirgan sinfdoshlarning 4 nafari yig‘ilib, 
uchrashuv oldidan maslahat qildi. 10 nafar erkak, 
12 nafar ayol sinfdoshlari bor ekan. Ayollardan pul 
yig‘ilmaydi. Erkak sinfdoshlarning esa maslahatda 
qatnashayotganidan boshqasining sharoiti og‘irroq.

- Biz boshqalarday 600-700 ming so‘mdan pul 
yig‘maylik, - dedi ulardan biri. – To‘rtalamiz 300 
ming so‘mdan o‘rtaga tashlasak, 1 million 200 ming 
so‘m bo‘lar ekan. Bu bilan bir kafeda ixchamgina 
tadbir o‘tkazsak bo‘ladi. Albatta, dasturxonda ba-
nanu ananaslar bo‘lmasa ham, bu pulga olingan 
taomlar 22 kishining qornini to‘yg‘azadi. Ortiqcha 
isrofgarchilikning nima keragi bor?

- Qo‘shilaman, - dedi ikkinchisi. – Ammo qolgan 
6 nafar do‘stimiz xafa bo‘lmaydimi? 

- Ularga bildirmaymiz, - dedi uchinchisi. – Mana, 
oramizda Ahror - tadbirkor. Uchrashuv shuning hiso-
bidan bo‘lyapti, hech kim pul yig‘maydi, hammamiz 
mehmonga boramiz, deb aytsak, barcha sinfdoshlar 

bexijolat kelaveradi. Keyin, dasturxon to‘kin bo‘lma-
sa ham hech kim ko‘ngliga olmaydi. Bu fikrimga 
hech biringiz qarshi bo‘lmaysiz, degan umiddaman. 
Nima deding, Ahrorboy!

- Sizlar nima desalaringiz – shu, jo‘ralar! – dedi 
o‘zini saxovatpesha boydek his qilib, yuziga tabas-
sum yugurgan to‘rtinchi do‘st.

HAZIL OILAVIY NIZOGA SABABCHI BO‘LDI
Yana bir guruh sinfdoshlar uchrashuv uchun 800 

ming so‘mdan pul yig‘di. 13 nafar erkak sinfdoshlar-
dan 3 nafari imkoniyati bo‘lmagani uchun bu pulni 
topib berolmadi. Ammo oqibatli do‘stlar ularning ikki 
nafarini pul bermagan bo‘lsa-da, holi-joniga qo‘ymay 
uchrashuvga olib keldi. Birini ko‘ndirolmadi.

Ayollar bilan jami 25 nafar sinfdosh uchun tadbir 
tashkil etildi. Dasturxon to‘kin. Eng yomoni - spirtli 
ichimliklarning ko‘pligi. 

Birinchi ovqatni yeb, sinfdoshlar shahar aylangani 
chiqdi. Qaytib kelib, ikkinchisini yedi. Ayollarning 
aksariyati uchinchi ovqat tayyor bo‘lishini kutmasdan 
uylariga ketishdi. 

Ulardan biri yaxshi kayfiyatda uyiga kirib bordi. 
Ammo turmush o‘rtog‘i uni ko‘ngildagidek kutib 
olmadi. Oilaviy janjal ayolning yuziga tarsaki tushishi-
dan boshlandi. Sababi esa...

...Tadbirda suratga tushish jarayonida shirakayf 
bo‘lgan erkak sinfdoshlaridan biri maktab davrida 
jonidan ortiq sevganligini aytib, qo‘lini uning yelkasi-
ga qo‘ygan edi. Ayol jerkib berganida esa hazillash-
ganini aytgandi. Tarqab ketmasligi iltimos qilinsa-da, 
surat ayolning turmush o‘rtog‘iga yetib borgan edi.

ORTIQCHA PUL BOSHIGA MUSIBAT 
TUSHGAN USTOZGA BERILDI
Qo‘tirbuloqlik bir guruh sinfdoshlar ham 

uchrashuv uchun pul yig‘di. Har kim qurbi yetgani-
cha o‘rtaga tashladi. Va mo‘maygina pul to‘plandi. 

- Qorovultepalik do‘stimning aytishicha, 22 kishi-
dan iborat sinfdoshlar 1 million 200 ming so‘m 
evaziga tadbir o‘tkazibdi, - dedi Dilshod sinfdosh-
lari bilan uchrashuv oldidan o‘tkazilgan “maslahat 
oshi”da. – Biz ham 20-25 kishi bo‘lamiz. Yig‘ilgan 
pul esa ularnikidan uch baravar ko‘p. Kelinglar, shu 
uchrashuv tadbirini ixchamgina qilib o‘tkazaylik-da, 
ortgan pulni yaqinda boshiga og‘ir musibat tushgan 
ustozimizga beraylik. U kishining holidan xabar olib, 
ham ma’naviy, ham moddiy yordam ko‘rsatamiz. 

Quvkalla qishlog‘ida har yili o‘tkaziladigan sinf
doshlar uchrashuvidan iqtisod qilingan mablag‘ eva
ziga bir ziyoratgoh yildanyilga obod bo‘layotganini 
ham eshitganman. Bu kabi misollar ko‘p, ammo 
uchrashuvni katta dabdabaga aylantirib, isrofgar
chilikka yo‘l qo‘yayotgan, spirtli ichimlik iste’mol 
qilishi natijasida turli ko‘ngilsizliklar keltirib chiqa
rayotganlar ham kam emas. Kimo‘zarga o‘tkazilayot
gan tadbirlar ixchamlashtirilsa, bir sinfda o‘qigan 
qadrdonlarning barchasi har 1015 yilda bo‘lsada, 
imkon qadar diydorlashishi bor gap. Shuningdek, 
ortiqcha mablag‘ isrof qilinishining oldi olinib, xayr
li ishlarga qo‘l urilsa, qanchadanqancha kemtik 
ko‘ngillarga ko‘tarinkilik bag‘ishlanardi. 

To‘lqin SIDDIQOV.

Har qanday tahririyatda kotibiyat eng 

qizg‘in ish va ijod jarayoni kechadigan 

joy sanalgan. Shuning uchun ham gaze

ta mas’ul kotibi o‘ta mas’uliyatli, keng 

mushohadali, metin irodali bo‘lishi kerak.

2001yilda olingan ushbu suratda 

o‘sha paytda “Zarafshon”ning mas’ul ko

tibi bo‘lgan Adham Hayitov (joyi jannatda 

bo‘lsin!) va kotib yordamchisi Abdurasul 

Sattorovning ish vaqtidagi holati aks et

tirilgan. Ular har bir maqolaning mazmu

ni, geografiyasi hamda ijtimoiy ahamiya

tini hisobga olib, sahifalarga mohirona 

joylashtirar edi.

13-, 14-iyun kunlari samarqandlik 
yurtdoshlarimiz muborak Haj ziyoratiga 
jo‘nab ketdi.

– Bu yilgi mavsumda viloyatimizdan 19 guruh-
da 912 nafar ziyoratchining Haj safariga borishi 
belgilangan, – deydi viloyat bosh imom-xatibi 
o‘rinbosari X.Sattorov. – Ular 4 ta aviareysda Sa-
marqand xalqaro aeroportidan Madina shahriga 
kuzatilmoqda. E’tiborlisi, bu yil 65 yoshdan osh-
gan nuroniylarga ham ushbu muborak ziyoratni 
ado etishga ruxsat berildi. Koronavirus pandemi-
yasi sababli o‘tgan yil 65 yoshdan oshganlarning 
Hajga borishiga cheklov o‘rnatilgan edi.

  Islomning besh arkonlaridan birini ado etish 
uchun o‘zbekistonlik ziyoratchilarga Madina va 
Makka shaharlarida barcha zarur shart-sha-

roit yaratilgan. Din ishlari bo‘yicha qo‘mita va 
O‘zbekiston musulmonlari idorasining ishchi gu-
ruhlari ayni paytda ham Saudiya Arabistonida bu 
borada zarur chora-tadbirlarni ko‘rmoqda.

– Dunyoda keng tarqalgan virus sabab ma’lum 
muddat haj ibodatini ado etish hech bir musul-
monga nasib qilmadi, – deydi samarqandlik 78 
yoshli Do‘stmurod Eshimov. – O‘tgan yil esa ziy-
oratga ruxsat berildi-yu, yosh cheklovi o‘rnatildi. 
Men ko‘p yillik orzuim amalga oshmay qolishidan 
qo‘rqqandim. Allohga shukurki, bu yildan yana 
yoshi ulug‘ insonlarga ham Hajga borish imkoni-
yati berildi. Shukrona aytib, safarga otlanyapmiz.

Bo‘lajak hojilarni muborak safarga viloyat 
hokimligi va keng jamoatchilik vakillari kuzatib 
qo‘ydi.  

O‘z muxbirimiz.

SINFDOSHLAR UCHRASHUVI
DABDABAGA AYLANMASIN

Bu mavzuda yozmoqchi emasdim, ammo ko‘rgan-eshitganlarim xayolimdan bir-bir 
o‘ta verib, menga tinchlik bermadi. Keyingi paytda azaliy urf-odatlarimiz qatoriga 
qo‘shilayotgan turli zamonaviy to‘y-ma’rakalar kimlar uchun shodlik, kimlar uchun g‘am 
keltiryapti. Bularning orasida “Sinfdoshlar uchrashuvi” tadbiri ham bor. To‘g‘ri, bunday 
diydorlashuvlarning o‘zgacha zavqi ham bor. Gap sinfdoshlar uchrashuvi haqida emas, 
uning qay darajada o‘tkazilayotganida.

Bir tomchi qon ham bemorlarga hayot bag‘ishlaydi
Viloyat qon quyish markazida 
xalqaro donorlar kuni muno-
sabati bilan tashkil etilgan 
tadbirda viloyat hokimli-
gi, “Nuroniy” jamg‘armasi 
viloyat bo‘limi hamda keng 
jamoatchilik vakillari  ishtirok 
etib, shu  sohada mehnat 
qilayotgan fidoyi shifokorlar 
va faxriy donorlarga o‘z min-
natdorliklarini izhor etishdi. 

Tadbirda so‘zga chiqqanlar 
beg‘araz donorlikning ahamiyati, 
mazkur harakat tufayli hayoti saqlab 
qolinayotgan bemorlar haqida gapir-
di. Donorlik aksiyalarini yanada ken-
gaytirish, jarayonda fuqarolar faolligi-
ni oshirish lozimligi ta’kidlandi.

Keyingi yillarda yurtimizda noyob 
yurak operatsiyalari, inson tana 
a’zolarini ko‘chirib o‘tkazish kabi 
murakkab jarrohlik amaliyotlari bajar-
ilishi hamda xavfli kasalliklar diagnos-
tikasining yaxshilanishi tufayli sifatli 
qon komponentlariga bo‘lgan ehtiyoj 
ortib bormoqda. Respublika qon 
quyish markazining hududlardagi qon 
bilan ishlash xizmati muassasalariga 
ko‘chma donorlik jamlamasi o‘rnatil-
gan 13 ta maxsus avtobus topshiri-
lishi bu muammo yechimiga xizmat 
qilishi kutilmoqda. Jumladan, viloyat 
qon quyish markaziga ham xuddi 
shunday ko‘chma donorlik avtobusi 
ajratildi.  

- Viloyatimizdagi shifoxonalarga 
har yili 12,5-13 tonna qon kompo-
nentlarini tayyorlab beramiz, - dey-
di viloyat qon quyish markazi bosh 

shifokori Rofe Aliyev. – Bunda bizga 
davlat va jamoat tashkilotlari yaqindan 
ko‘mak beradi. Xususan, prokuratu-
ra, bojxona va ichki ishlar organlari 
xo dimlari, harbiylar orasida donorlar 
juda ko‘p. Donor bo‘lish tashabbusi 
bilan chiqayotgan fuqarolar soni ham 
ortib bormoqda.

Sana munosabati bilan Sog‘liqni 
saqlash vazirligining tegishli buyrug‘i 
asosida bir guruh donorlarga 
“O‘zbekiston Respublikasi faxriy 
donori” ko‘krak nishoni topshirildi. 
Shuningdek, faol donor va fidoyi 
shifokorlar tashkilotchilarning esdalik 
sovg‘alari bilan taqdirlandi. 

Tadbir yakunida bayramda ishtirok 
etgan bir guruh mas’ullar qon top-
shirib, xayrli ishga o‘z hissasini 
qo‘shdi.

D.TO‘XTAYEV.

Hayotda shunday insonlar bo‘la-
diki, ularning bosib o‘tgan yo‘li, 
bajargan amallari ibrat maktabi 
vazifasini o‘taydi. Bunday insonlar 
fidoyiligi va halol mehnati ortidan el 
ichida hurmat-izzatga loyiq bo‘ladi. 
Shunday insonlardan biri,  botanika 
fani rivojiga o‘z hissasini qo‘shgan 
ustoz Ilhom Muqumovdir. 

Ilhom Muqumovning hayot 
yo‘li ko‘hna va navqiron Samar-
qand shahri bilan bog‘liq. 1963-yil 
18-iyunda Samarqand shahrida 
dunyoga kelgan va shahardagi 
11-o‘rta maktabda o‘qigan. Oliy 
ta’limni ham Samarqand davlat 
universitetining biologiya fakulteti-
da olgan.  

1986-yilda universitetni bitirgan 
Ilhom Muqumov biologiya sohasida 
ilmiy tadqiqotlar olib borish maqsa-
dida Toshkent shahridagi O‘zbekis-
ton Fanlar akademiyasi O‘simliklar 
moddalari kimyosi institutiga kichik 
ilmiy xodim bo‘lib ishga kirdi. Faoli-
yati davomida tinim bilmay izlandi, 
o‘qidi, bilmaganlarini ustozlaridan 
so‘radi. Natijada 1993-yilda  bi-
ologiya fanlari bo‘yicha nomzodlik 
dissertatsiyasini muvaffaqiyatli 
himoya qildi.

Ilhom Muqumov 1994-yilda 
Samarqand davlat universiteti 
biologiya fakultetiga ishga keldi. 
Dastlab fakultet qoshidagi ger-
bariy markazida mudir, 1996-yil-
da Samarqand shahridagi Xalq 
tabobati institutida katta ilmiy 
xodim, so‘ngra Toyloq tumani-
dagi O‘zbekiston Veterinariya 
ilmiy-tadqiqot institutida katta 
ilmiy xodim vazifalarida mehnat 
qildi. Shuningdek, Toyloq tumani-
dagi konserva zavodida direktor, 
universitet issiqxonasi boshlig‘i si-
fatida faoliyat yuritdi. 2020-yildan 
buyon biologiya fakultetining 
botanika kafedrasida dotsent 
lavozimida ishlamoqda.

Ustoz qayerda mehnat qilmasin, 
izlanuvchanligi, mehnatsevarligi 
bilan jamoa hurmatiga sazo-
vor bo‘ldi. Undagi vatanparvarlik, 
insoniylik, kamtarlik, o‘ziga va 
shogirdlariga nisbatan talabchan-
lik, bag‘rikenglik, rostgo‘ylik kabi 
fazilatlar shogirdlari uchun katta 
maktab bo‘ldi. Ayni kunda uning 
yuzlab shogirdlari yurtimizning turli 
hududlarida mehnat qilmoqda. 

Ustozlikni sidqidildan bajarib 
kelayotgan Ilhom Muqumov oilada 

mehribon ota. U turmush o‘rtog‘i 
Feruza Qurbonova bilan uch nafar 
farzandni tarbiyaladi, bugun olti 
nafar nabiraning sevimli bobosi.

Qutlug‘ 60 yoshni qarshi olayot-
gan ustoz jamoada yoshlarga har 
tomonlama o‘rnak bo‘lib kelmoq-
da. Ilhom Muqumovning kelgusi 
pedagogik faoliyatiga muvaffaqiyat, 
o‘ziga sihat-salomatlik, oilasiga 
tinchlik-xotirjamlik tilaymiz. 

Xislat HAYDAROV, 
SamDU biologiya fakulteti 

professori.
Islom QOBILOV,
mehnat faxriysi.

Ustoz hayot yo‘li – ibrat maktabi

DA’VOLAR BO‘LSA...
Samarqand shahrida xususiy amaliyot bilan 

shug‘ullanuvchi notarius Xodjayev Farrux Farxodovich 
notarial idorasida marhum Djabarov Xasanga (1995-
yil 12-oktabrda vafot etgan) tegishli mol-mulk uchun 
meros ishi ochilmoqda. Shu munosabat bilan mer-
osxo‘rlarning Xodjayev Farrux Farxodovich notarial 
idorasiga murojaat etishlarini so‘raymiz.

Manzil: Samarqand shahri Chuqur yo‘l ko‘chasi, 
9-“B” uy.

* * *
Payariq tumanida xususiy amaliyot bilan shug‘ul-

lanuvchi notarius Toshtemirov Alisher Po‘latovich 
notarial idorasida marhum Yarashev Shadmanga 
(2018-yil 6-dekabrda vafot etgan) tegishli mol-mulk 
uchun meros ishi  ochilgan. Shu munosabat bilan mer-
osxo‘rlarning Toshtemirov Alisher Po‘latovich notarial 
idorasiga murojaat etishlarini so‘raymiz.

Manzil: Payariq tumani Chelak shaharchasi, 
Obod ko‘chasi, 35-uy, 3-xona.

* * *
Payariq tumanida xususiy amaliyot bilan shug‘ul-

lanuvchi notarius Muhammadiyev Farhod Jo‘raqu-
lovich notarial idorasida marhum Saydirasulova 
Xursandga (2020-yil 30-avgustda vafot etgan) te-
gishli mol-mulk uchun meros ishi  ochilgan. Shu 

munosabat bilan merosxo‘rlarning Muhammadiyev 
Farhod Jo‘raqulovich notarial idorasiga murojaat 
etishlarini so‘raymiz.

Manzil: Payariq tumani Chelak shaharchasi, 
Istiqlol ko‘chasi, 73-uy.

* * *
Samarqand tumanida xususiy amaliyot bilan 

shug‘ullanuvchi notarius Normatov Murod To‘ychi-
yevich notarial idorasida marhum Xayrulloyeva Mi-
yassarga (2008-yil 13-oktabrda vafot etgan) tegishli 
mol-mulk uchun meros ishi ochilmoqda. Shu mu-
nosabat bilan merosxo‘rlarning Normatov Murod 
To‘ychiyevich notarial idorasiga murojaat etishlarini 
so‘raymiz.

Manzil: Samarqand tumani Andijoni mahallasi.
* * *

BEKOR QILINADI
Qo‘shrabot tumanidagi Xandamova Zamira Par-

dayevna yakka tartibdagi tadbirkorining (STIR: 
521709579) dumaloq muhri va burchak tamg‘asi 
yo‘qolganligi sababli bekor qilinadi.

* * *
Siyob tibbiyot kollejidan 2019-yilda Qodirov Baxti-

yor Bultak o‘g‘li nomiga berilgan ro‘yxat raqami 441, 
K 5576188 raqamli diplomning ilovasi yo‘qolganligi 
sababli bekor qilinadi.

REKLAMA, E’LONLAR, BILDIRISHLAR /MUROJAAT UCHUN TELEFON: 66-233-91-56

Yurtdoshlarimiz Haj safariga yo‘l oldi


